
ԱՄՓՈՓԱԹԵՐԹ

«ԴԱԲԱՂ ՀԻՎԱՆԴՈՒԹՅԱՆ ՎԵՐԱՀՍԿՈՒՄՆԵՐԻ ՄԱՍԻՆ ԵՎՐՈՊԱԿԱՆ ՀԱՆՁՆԱԺՈՂՈՎԻ ԿԱՆՈՆԱԴՐՈՒԹՅՈՒՆԸ ՎԱՎԵՐԱՑՆԵԼՈՒ  ՄԱՍԻՆ» ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ  
ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ ֆինանսների նախարարություն
	09.11.2023թ․

	
	№ 04/5-2/21714-2023

	ԵԶՐԱԿԱՑՈՒԹՅՈՒՆ
ՄԱԿ-ի պարենի և գյուղատնտեսության կազմակերպության Դաբաղի Վերահսկման Եվրոպական Հանձնաժողովին Հայաստանի Հանրապետության անդամակցելու վերաբերյալ փաստաթղթում Հայաստանի Հանրապետության համար ֆինանսական պարտավորություններ նախատեսող դրույթների առկայության մասին

ՄԱԿ-ի պարենի և գյուղատնտեսության կազմակերպության Դաբաղի վերահսկման եվրոպական հանձնաժողովին (EuFMD) Հայաստանի Հանրապետության անդամակցելու վերաբերյալ փաստաթղթում առկա են Հայաստանի Հանրապետության համար ֆինանսական պարտավորություններ նախատեսող դրույթներ:
Մասնավորապես, Դաբաղի վերահսկման եվրոպական հանձնաժողովի սահմանդրության XIII հոդվածի համաձայն՝ հանձնաժողովի յուրաքանչյուր անդամ երկիր պարտավորվում է տարեկան վճարել վարչական բյուջեի իր մասնաբաժինը, որը, ներկայացված հիմնավորման համաձայն, ըստ անդամավճարների սանդղակի, կազմում է 4801 ԱՄՆ դոլար:
Վերոնշյալ նպատակով ՀՀ 2023թ. պետական բյուջեով և ՀՀ 2024թ. պետական բյուջեի նախագծում միջոցներ նախատեսված չեն: Հետևաբար ՄԱԿ-ի պարենի և գյուղատնտեսության կազմակերպության Դաբաղի վերահսկման եվրոպական հանձնաժողովին ՀՀ անդամակցությունը կհանգեցնի ՀՀ պետական բյուջեի ծախսերի ավելացմանը վերը նշված չափով:
	Ընդունվել է ի գիտություն

	2.  ՀՀ արդարադատության նախարարություն
	10.19.2023թ․

	
	N. /14.2.1/45209-2023

	ԵԶՐԱԿԱՑՈՒԹՅՈՒՆԸ
«ԴԱԲԱՂ ՀԻՎԱՆԴՈՒԹՅԱՆ ՎԵՐԱՀՍԿՈՒՄՆԵՐԻ ՄԱՍԻՆ» ԵՎՐՈՊԱԿԱՆ ՀԱՆՁՆԱԺՈՂՈՎԻ ԿԱՆՈՆԱԴՐՈՒԹՅՈՒՆՈՒՄ (ԱՅՍՈՒՀԵՏ՝ ԿԱՆՈՆԱԴՐՈՒԹՅՈՒՆ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻՆ ՀԱԿԱՍՈՂ, ՕՐԵՆՔԻ ՓՈՓՈԽՈՒԹՅՈՒՆ ԿԱՄ ՆՈՐ ՕՐԵՆՔԻ ԸՆԴՈՒՆՈՒՄ ՆԱԽԱՏԵՍՈՂ ՆՈՐՄԵՐԻ, ԻՆՉՊԵՍ ՆԱԵՎ ԿԱՆՈՆԱԴՐՈՒԹՅՈՒՆԸ ՎԱՎԵՐԱՑՄԱՆ ԵՆԹԱԿԱ ԴԱՐՁՆՈՂ ՀԻՄՔԵՐԻ ԱՌԿԱՅՈՒԹՅԱՆ ՄԱՍԻՆ

Կանոնադրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Կանոնադրությունը ենթակա է վավերացման ՀՀ Սահմանադրության 116-րդ հոդվածի 1-ին մասի 3-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 3-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Կանոնադրությունը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
Ձեր ուշադրությունն եմ հրավիրում այն հանգամանքին, որ անձնական տվյալներ պարունակելու դեպքում Կանոնադրության 2-րդ հոդվածի 6-րդ մասով նախատեսված տեղեկությունների փոխանցումը պետք է իրականացվի «Անձնական տվյալների պաշտպանության մասին» օրենքի 27-րդ հոդվածին համապատասխան:
	Ընդունվել է ի գիտություն

	3.   Պետական գույքի կառավարման կոմիտե
	23.10.2023թ․

	
	N 01/12.6/7725-2023

	Ի պատասխան Հայաստանի Հանրապետության էկոնոմիկայի նախարարության 2023 թվականի հոկտեմբերի 16-ի թիվ 01/19766-2023 գրության և ի կատարումն Հայաստանի Հանրապետության վարչապետի 2019 թվականի ապրիլի 17-ի թիվ 02/06.5/18499-2019 հանձնարարականի՝ հայտնում ենք, որ «Դաբաղի Վերահսկման Եվրոպական Հանձնաժողովին Հայաստանի Հանրապետության անդամակցելու վերաբերյալ» նախագծով «Պետական գույքի կառավարման մասին»  օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն

	4. ՀՀ արտաքին գործերի նախարարություն
	06.10.2023թ․

	
	№ 1111/52343-23

	ԵԶՐԱԿԱՑՈՒԹՅՈՒՆ
ԴԱԲԱՂ ՀԻՎԱՆԴՈՒԹՅԱՆ ՎԵՐԱՀՍԿՈՒՄՆԵՐԻ ՄԱՍԻՆ ԵՎՐՈՊԱԿԱՆ ՀԱՆՁՆԱԺՈՂՈՎԻ ԿԱՆՈՆԱԴՐՈՒԹՅԱՆ ՎԱՎԵՐԱՑՄԱՆ ԿԱՄ ՀԱՍՏԱՏՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ
Դաբաղ հիվանդության վերահսկումների մասին եվրոպական հանձնաժողովը (այսուհետ՝ Հանձնաժողով) հիմնադրվել է՝ նպատակ ունենալով ստեղծելու միջկառավարական մեխանիզմ, որը կհամակարգի դաբաղի վերահսկման գործողությունները Եվրոպայում։ Հանձնաժողովը տեխնիկական փորձաքննության միջոցով զգալի աջակցություն է ցուցաբերում Պարենի և գյուղատնտեսության կազմակերպությանը հիվանդության դեմ պայքարի շրջանակներում։
Ներկա դրությամբ Հանձնաժողովին անդամակցում է 39 պետություն, մեծամասամբ եվրոպական տարածաշրջանից, սակայն Հանձնաժողովը հետզհետե լայնացնում է իր աշխարհագրությունը, ինչը հնարավություն է տալիս կանխարգելիչ և տեղեկատվական գործունեություն ծավալել ավելի լայն շրջանակներում։ 
Հանձնաժողովին միանալը հնարավորություն է ընձեռում ստանալ խորհրդատվություն դաբաղի կանխարգելման և վերահսկման բոլոր ասպեկտների վերաբերյալ, ինչպես նաև օգնում է անդամ երկրներին պայքարել հիվանդության դեմ, եթե այն առաջանա, և միավորում է իր ջանքերը դաբաղի կանխարգելման և վերահսկման գործում ներգրավված բոլոր այլ կազմակերպությունների հետ։ 
Անդամ պետությունները կարող են օգտվել տեխնիկական խորհրդատվությունից՝ դաբաղի և կենդանիների նմանատիպ անդրսահմանային հիվանդությունների վերահսկման հետ կապված տարաբնույթ հարցերի վերաբերյալ և հայցել օգնություն հնարավոր արտակարգ իրավիճակների և ճգնաժամերի ժամանակ։ Միևնույն ժամանակ, Հանձնաժողովը օգտակար հարթակ է միջազգային փորձի փոխանակումը խթանելու և ոլորտի հայ մասնագետների որակավորման բարձրացման համար։ 
Հաշվի առնելով վերոգրյալը ՀՀ արտաքին գործերի նախարարությունը Դաբաղ հիվանդության վերահսկումների մասին եվրոպական հանձնաժողովի կանոնադրության վավերացումը կամ հաստատումը Հայաստանի Հանրապետության վարած արտաքին քաղաքականության տեսանկյունից համարում է նպատակահարմար:
	Ընդունվել է ի գիտություն։

	5.ՀՀ Սննդամթերքի անվտանգության տեսչական մարմին
	23․10.2023թ․

	
	//13642-2023

	Հայտնում եմ, որ ՄԱԿ-ի Պարենի և գյուղատնտեսության կազմակերպության Դաբաղի վերահսկման եվրոպական հանձնաժողովին Հայաստանի Հանրապետության անդամակցելու նախագծի վերաբերյալ առարկություններ չկան։
	Ընդունվել է ի գիտություն



